Maktubm gen k-dige ken Pol
raanin Timote ki
Kupm mestn taar taadjeki
doobm gen dooy maktubm gen

k-dige ken Pol raanin Timote ki

Maktubm Timote gen k-dige, ok dejn Pol ken
kaam mootn. Kaad ken se Pol dangay ki (kon 2.9),
00 den jeege resinga (kon 1.15; 4.10-16), oo naan
jeele oopinga baata naan utu 'kooyo. Taa naan se
bo naan taad Timote ki, debm naade tedo naaba
tele, ken naan jen aan goo goon maakin se taadin
00 n'ing lapia. Maktubm ken Pol raar Timote ki se,
taad metn taar kingina, gen naabina, oo gen dooyin
ken naan dooyo jeege, gen dubarin ken naan orno
taa Labar Jiga gen Isa al-Masi se. Jo naan taad
taar ken naan dej Timote. Pol degj Timote oo edin
kaay kaama kici taa naabm al-Masi se, naan utu
dabara (kon 2.1-13). Pl terl taadin oo taar Raa se
n'taadin ute doobina (kon 2.14; 4.15). Taa naan se
Timote an kond te rona oo n'onte king naajn taara
do taarge tun metina. Jee tujge se, n'terlden naaga,
n'uun bolotn king Pol jiga se. Nakr jaay Pol ute jee
dooygen kuuy dooyo jee Raage se, naai 'tedin ute
doobina. Naan taadin oo, Kitap se k'lee k'dooyina.
Taargen maakdege tu se «jiga aak eyo gen dooy
jeege, oo taargen ken k'lee dooy jeege met ki ey se
le, naan taad took metin toodn tal. Jo Kitapm Raa
se ond jeege do doob ki oo taa jeege 'tedn nakr) ute
doobina naan Raa ki» (kon 3.16).

Polraan ol toosin Timote ki

1Ken ara maam m'Pol 60 m'raani maktubm se,
maam ken *m'debm kaan naabm Isa al-Masi aan
goo ken *Raa maakin jen ro ki. Naan 60 olumo taa
m'baa taadn jeege tu taar kaajn ken naan taadga
taad oo utu 'kedn jeege tu ute doobm Isa *al-Masi
se. 2 Maktubm se maam m'raanin naai Timote
ki, goon maak-jema: on Raa Bubu ute Meljege Isa
al-Masi tedhn beede, ai keejn doi ki o0 ai kedh lapia.

Pol toom Raa taa Timote
(2Tim2.1-12; Ep 1.3-7; 2Tes 2.13-15)
3Maam se m'toom Raa ken maam m'lee m'tedin
naabin ute maaky kalar aan goo gen bugumgen
lee tedo do dokin se. Nooro katara, ken maam
jaay m'baan baa keeme se, daayum maam m'tond
metin taa naai Timote. 4 Ken maam m'saapo do
keemi ken naai eemo taa maam se, maam m'je
ute maakum paacterl m'ai 6aa kaakr ute kaamum
jaay 6o, maakum 'raapo. > Maam m'saap do kaal

maaki ken mala mala ken naai aal do *al-Masi ki
se; kaal maakry bin se bugi mend Lois naan Kkic

aalo maakin do Raa ki jaay 60 koi Enis kic 6o aalo
maakin bin Kkici oo borse maam jeel maakum ki,
naai kic 6o aal maaki do Isa al-Masi ki bin Kici.

Pol ed kaay kaama Timote ki

6Taanaan se 6o m'je m'ai taada: 'saap donaabm
ken Raa edisin gen teda se, kaad ken maam m'ondo
jim doi ki. Jo naabm se onte 'dirigina. 7 Taa Nirl
ken Raa edjekiro se ajeki tedn j'aki beer eyo, num
*Nirl Raa se, edjeki gaab-toogo, maak-je do jeege
tu oo tedjeki k'boob j'okki rojege. 8 Taa naan se
bo onten tedn sokono gen tedn saadn Meljege; oo

onten tedn sokono taa maam ken j'skum dangay taa
*al-Masi. Num gay 'dabar ute maama taa Labar
Jigan gen Isa ute toogn Raa ken edi se. ° Raa se
naan 6o debm aajjekiro jaay dagjekiro taa j'aki tedn
jee naange. Num naan tedin naan se taa naajege
bo Kk'tedkiroga ted nakn jig eyo, num taa been ken
naan mala maakin jen ro ki. Jo bee ese se, naan
tedin ute doobm Isa al-Masi kaad ken naan taad te
taa kaal do naar ey borto, 1055 borse, Mel Kaajjege,
Isa al-Masi se baado sum se, been se, naan taadin
toodga tal. Taa Isa al-Masi se naan ok toogo do
yo Ki, 0o yo se naan tedga aan goo nakry cere; ute
Labarin Jiga se Isa baanoga te *kaajn gen daayum
ken 'kony) daar eyo. 11 Taa Labar Jigan ese se 60,
Raa tedum m'tedga *debm kaan naabm Isa, debm
wookr) taarina oo debm dooy jeege. 12 Taa naan se
6o maam m'utu m'dabar dabar rok se. Na6o sokon
toolum eyo, taa debm maam m'aal maakum don ki
se le, maam m'jeelina oo naan ok toogrn ken 'hoobm
nakgen paacn ken naan onumsin kaam jim se bini
'kaan 6ii ken kaam mootn ken Raa utu 'kojn booro
do jeege tu paac.

13 Ute kaal maaki oo ute maak-je ken naai ok do
jeege tu ken doobm Isa al-Masi ki se, taar mecn
ken maam m'dooyi se, '6aa te naan se. 14 Taar ken
jiga ken maam m'dooyi se 'boobin maaki ki jiga. 3o
*Nirl Salal ken utu maakje ki se ai noogo.

15Naai'jeele genaagen paacn ken taa naar Azi ki
se, resumga. Maakde ki se Pigel ute Ermogen Kkici.

16 In Meljege 'tedn been maaky bee Onezipor Ki.
Taa Onezipor se daayum edum kaay kaama oo ken
maam maakr dangay ki se kic 60, naan sokon toolin

eyo taa maama. 17 Anum ken naan aan maaky
geger Ken *Rom ki sum se, naan jem worok worok
bini jaay 6aa orjuma. 18 Jn 6ii ken kaam mootn Raa
kojn booro do jeege tu se, Meljege Isa al-Masi an
keejn don ki naan Raa ki. Bee ken naan tedumo
maakr geger ken Epez ki paac se, nam jaay jeelin
aan goo naai Timote se goto.

2

Asgar gen *al-Masi

1 Naai goonuma, ok maaki toogo do bee ken
doobm Isa al-Masi ki se. 2 Do taar ken naai 'booyo
maam m'dooyo jeege naan saadge tun den se, taar
se 'baa dooyin jeege tun 'booy kokn metin mec taa
naade 'kor) kaasn dooy taar se jeege tun kuuy Kkici.

3 Naai kic 'dabar te maama aan goo asgar Isa
al-Masi ken mec. 4 Asgar jaay je 'tol deb ken uunin
se, naan olin te nakgen jeege lee ted se ey sum.
5 Aak jee taange se: debm aan aanga te doobina
oo aanga deet jaay 60, j'aalin aace®. 6 Debm aay
kaamin kurs maaknp-gotin se, ken maakn-got se
jaay oojga num, naan 60 kosn nakin deete. 7'Saap
jiga do taarge tun maam m'taadi se. Jo Meljege ai
tedi naai 'jeel kokn metn nakgen se paac.

'Saap do Isa ken ooy teeco daan yoge tu se
81Saap do Isa *al-Masi ki: naan se teeco metjil
Gaar *Daud ki. Naan se ooyga oo duro daan yoge
tu oo kese 60 Labar Jigan ken maam m'lee m'taad
jeege tuse. 9Taa Labar Jigan se 60, maam m'dabar
bini, k'j'ok k'dookum aan goo debm ken tujga tuj

2:5 Kaal aacn ara se je taadn ute laatn toom ken j'ondin don ki.

dim. Nabo taar *Raa se, j'an kor) gaas eyo. 10 Taa
naan se bo, maam m'serk nakge paac taa jee ken
Raa beer tooddenga tood do dokin se, taa naade Kkic
'kory kaaja ute doobm Isa al-Masi 2o 'kor) *nooky)
gen daayum.

11'Booyo! Taargen ese se taargen met Ki:

Ken naajege jaay j'ooykiga te naan se,

j'utu j'aki kor) kaaja te naan kici;

12ken naajege jaay k'dabarki ute naan se,

jlutu j'aki baa kosn gaara te naan Kici.

Ken naajege jaay k'baatinkiga se,

naan kic ajeki baat naajege Kkici;

13ken naajege jaay k'tujkiga ormjege se,

naan se, daayum tuj ormin eyo,

taa naan se 'kor) baatn ron eyo.

Debm tedn naabm jiga naan Raa ki
(1Tim 1.3-7,18-20; Tit 1.10-16, 2.11-15; 2Pr
2.1-22)

14 Taargen se paac 'terl taaddesina. Naan Raa ki
se, 'taadden ute toogi paac: j'onte tedn dekene do
taarge tun metinge se. Taa naajn taara se naky
cere 00 'kutn jee ken lee booyin se. 15 Aay kaami,
naan Raa ki se 'ted debm mecn ken 'tool Raa Ki, oo
ted aan goo debm tedn naabm ken ok sokon eyo ken
taad taar Raa met ki ute doobina naan jeege tu.
16 Jod doi do taarge tun jeege lee ul ren ren jaay
resn ute doobm Raa se. Taa jeegen lee tedn naan
ese se, naade daayum ted *kusina baa ute naande.
17 Taar naade se aan goo du ken o1 eep eyo oo oS
baa ute naanina. Imene ute Piletos se, metn jee se
kici. 18Jee se resnga ute taar met ki. Jo naade taad
jeege tu oo: kaadn ken Raa utu dur jeegen ooyga

kooy se, deelga. Bin 6o jee utu aal kaal maakde
do Isa ki se, naade tujdenga kaal maakde se Kkici.
19 Num gagn metn taar ken Raa uuno metin se, utu
ing gotin ki tak; naan se tec aan goo kuun metn bee
ken k'raaninro kij'oo: «Meljege Raa se, jeel jeenge»
00 «Debm jaay taadga oo naan gen Meljege se, n'ood
don ro kusin Kki.»

20 Debm maal ok 6ee magal se maakrn been ki
se, ok nakgen Kk'daapde ute daab oo te pudda sum
eyo. Num maak ki se ok nakgen j'abde te nenje 0o
kengen kaagge 6o k'cooc k'daapde kici. Nakgen jiga
se, K'j'oodde ute b6iin biina oo kengen metinge se,
ken K'lee k'tedn naaba bii-raa. 21 Bin num debm
ken oodga don ro kusin ki oo ted ron *salal se, naan
tedga aan goo nakr jiga, ken melin oodin ute 6iin
biina. Ute naan se naan tedn naabgen jiga ken
melin maakin jen ro ki.

Debm tedn naabm Mzeljege

22 Anum nakr *kusin ken gaan kodge maakde je
se, naai iik ro ki doko. Num 'je naky te doobina,
daayum aal maaki do Raa ki, je jeege oo daan jeege
tun lee eem Mceljege ute maakn kalay se, naai ing
te toose ute naade. 23 Bin num, bere, onte kol doi
do naajn taarge tun ren ren gen jee derlge se. Taa
naai 'jeele, naajn taargen bin se, lee faano baa
ute mooyo. 24 'Jeele debm tedn naabm Mzeljege se,
'kor) mooy te jeege eyo. Num naan 'tedn debm
je jeege paac, jeel dooy jeege oo serky jee naajn
taarge. 25 Jee ken lee naaj taara se, naai 'taadden
te taar urlu. Bin sum 60, daan Raa utu aden terl
maakde oo naade utu 'jeel taar met ki, 26 oo naade
'terl 'tedn jee metekge oo ade koy teecn maaky ji

*Bubm sitange tun ken ey num tokdenga tok bulu
gen tedn maakjena.

3

Biigen kaam mooatn se utu 'tsdn oono

1 Daala 'jeele! Biigen kaam mootn se, jeege
kingde utu aden tedn oono. 2 Taa biigen kaam
mootn se, jeege 'tedn jee nakoonge, 'je gurs, 'tedn
jee koonge oo 'magal rode. Naade 'maajn *Raa oo
'tooky) taar kendege ute bubdege eyo. Jee se, bee
ken k'tedden se kic 60 naade jeele eyo. Nakrn ken
jee Raage aalin maak ki se, naade uum aalin naar
ki; 3 naade se ken 'tedn *kusina jeege tu kic 60
olden dim eyo, cj do jeege tu eyo, 'tedn jee koodn
jeege, naade o1) boob ok rode eyo, tedn kusin jeege
tu kic 60 maakde raap sakan, oo naky bee tap 6o,
naade je eyo; 4 naade je kudn goo jeege, 'tedn jee
maak-taarge, naade magal rode aak eyo oo naky
daa rode 60 je se, naade jen cir Raa. > Deere, naade
se, ken aakde num 'deekr) oo jee se, jee ok taar Raa
oono, num naade se, toogn Raa tap 60, naade ood
undin naata. Anum jee se, naai ood doi rode ki
doko. 6 Maakde ki se, jee metinge lee goon baa bee
mendge tun ok toogo doobm Raa ki eyo oo aasin do
rode ki eyo, oo mendgen se ok maakje do nakge
tun jig eyo ken olden maaky kusin ki. Jee se lee
derlde taa aden koky kaam jide. 7 Mendgen se je
6o 'dooy jeele taar met ki, nabo naade o1 booy okin

eyo. 8 Aan goo Janez ute Jambrez™ baate tookr) taar
*Musa se, jee se kic bo baate tookr taar met ki.

* 3:8 Do dokin se, Janez ute Jambrez se jee ken lee 00j rode gen derl
jeege taa naar) Masar Kki.

Naade se jee tooj eyo oo kaal maakr ken naade oo
aal do Isa ki se kic 60, cere sum. 2 Anum naabde
se 'koy) baa dok eyo, taa jeege utu aden jeel paac,
naade se jee tooj eyo aan goo Janez ute Jambrez se.

Poldgj Timote
(2Kor 6.3-10; 2Pr 1.19-21; NJKN 20.28-31)

10 Naai Timote se uunga bolotuma maakr dooy
ken maam lee dooyo jeege se, kinguma, nakgen ken
maam m'saap do ki gen teda, kaal maakum do Isa
ki, maakum ken deere, maak-je ken maam m'ok
do jeege tu, kaay kaamum se, 11 dubar ken jeege

lee dabaruma oo dubar ken maam mala m'lee
dabara. Naai 'jeele nakny ken jeege tedumo dom

ki maakrn geger ken Antiosn ken taa naar Pizidi
ki, ute kengen maakr) gegerge tun Ikoniom ute ken
Listir ki se, deere, gotn se jeege dabarumga den aak
eyo. Garn Meljege oodumoga doma maakrn nakge
tun se paac. 12 Anum 'booyo! Jee paacn ken je kokn
doobm Isa *al-Masi oon se, naade se jeege utu aden
lee dabara. 13 Anum jee *kusinge ute jee kordge se
le, utu 'tedn kusin '6aa ute naande. Naade utu 'derl
jeege oo naade kic jeege utu aden derl naade kici.
14 Num naai Timote taar ken jeege dooyio jaay
naai 'tooko oo aal maaki do ki se, okin toogo. Taa
jeegen dooyio taar se jaay naai 'took do ki se I,
naai kic 'jeelde. 15 Deere, gotn naai iin baatiki tap
bo, naai 'jeel taargen salal ken k'raaninoga raar
maakr) Kitap ki oo taargen se 60 ok toogo ken ai tedi
naai 'jeel taara ken ai kaaja ute kaal maaki ken
naaiaal do Isa al-Masi ki se. 16'Booyo: Kitapm Raa
se kese Raa mala 60 ken ol jeege raanino. Taar se
jiga aak eyo gen dooy jeege, oo taargen ken k'lee

dooy jeege met ki ey se le, naan taad took metin
tood tal. Jo Kitapm Raa se ond jeege do doob ki
00 taa jeege 'tedn nakrn ute doobina naan Raa Kki.
17Bin jaay 60, debm tedn naabm Raa se 'tedn debm
mec, 'kor) daapm rona oo tedn naabgen jiga jiga.

4

'Taad Taar *Raa jeege tu

1 'Booy m'ai taada: naan Raa ki oo naan Isa
*al-Masi ken ade baa kojn booro do jeege tun zeere
00 do jeege tun ooyga kooy se, oo naan ken ade baa
aan goo gaarge, m'oo: 2'wook Taar Raa jeege tu ken
maakr got ken jiga ey le oon Kic 6o, aay kaami. Ken
naai 'dooyde dooy se, daayum udden bia, uunde
kaamde, 'dejde oo 'mooyde. 3 Taa kaadin utu 'kaan
se, taar met Ki se, jeege je an booy ey sum, num
naade je 60 'tedn nakrn ken maakde jea. Taanaan se
bo naade 'lee baa gotn jee dooyge tun den ken aden
taadn taar ken aden kedn maak-raapo. 4 Taargen
met ki se, naade 'je an booy eyo. Nabo naade je 6o
'booy taargen ren ren se. S Anum naai se, do nakge
tu paac se, naai inyg do meteki ki. Ken dubar aanga
doi ki kic bo, aay kaami serkina, aan goo debm ken
lee wook Labar Jigan gen Isa al-Masi. Jo naabi se,
'tedn nayin ute doobina.

6 Anum maam Pol se le, aan goo j'ok k'toolumga
*serke Raa ki. Jo bii kooyum le oopga goors. 7 Maam
se m'tedoga ted boor jet. o maam m'aan m'aanga
ute doobina gotn kaan ki oo m'boobga jiga doobm
al-Masi. 8 Borse se, nakn kaal aacn ute doobin™ ken
Raa amsin ked se te booyum maakr) raa ki. Kese

* 4:8 Aak 2Tim 2.5.

Meljegen debm daan ken utu kojn booro do jeege tu
se 6o amsin kedn b6ii ken se. Jonaan am kedn maam
ki kalum ki sum eyo, num naan utu 'kedn jeege tun
paacn jena oo utu ifyg aak kaamin bii ken naan utu
ade baa se.

Poled’labarin Timote ki oo dejina

9 Bin se, aay kaami '6aado onum keske. 10 Taa
Demas le resumga, iin baaga geger ken Tesalonik
ki taa naan uunga nakn *dunia bo ciri. Kresen
se, j'olin baaga taa naarn Galat ki oo Tit kic 60 j'olin
baaga taa naar) Dalmati ki. 11 Jop Luk kalin ki sum
6o te maama. Ken naai '6aado 6aa num, Mark se
'baamsino, taa naan se utu am noogr maakr naab
ki. 12Tisik se, maam m'olin 6aaga maakr) geger ken
Epez ki. 13Ken 'baakiro 6aa se, uunumo kal kuulum
magal se ken maam m'onino maakr) geger Troas ki
gotn Karpos ki se. Jo 'tos 'baamo ute Kitapge oo ken
maam jen tap tap se kengen k'teeldenga teel se.

14 Kod-kordn-tool ken ron Alekzander se,
tedumoga *kusin aak eyo. Naky naan ted se,
Meljege utu ansin terl don ki. 15 Naai kic ond kond
te gaabm se, taa do taar ken naaje k'dooy jeege se,
naan took do ki eyo paac paac.

16 Kaad ken deet deetn gotn kojn boor ki jaay,
maam m'taad taargen am naakrn koodn dom se,
nam tap 60 baa te metum ki eyo. Jeege paac
resumo. Taa nakrn naade ted se, on Raa onte
kokdesin oono. 17 Nabo Meljege mala se utu
te maama oo naan sdumga toogo bin 60 maam
m'taadga taarin jeege tu ute maraadina oo taar Raa
se, jeegen ken Yaudge ey se kic 6o paac booyga. Jo
Meljege se le, aajumga taar tupiy ki. 18 Meljege se,

maaki) got ken oono paac se utu am koodn doma oo
am kaaja taa ansum baa maakr gaarin ken maaky
raa ki. JOn daayum daayum Mzeljege se, jeege an
*nooko. *Amin!

Polnan taarina oo raan ol toosin kaam mootn

19 1Ted toose Priska ute Akilas ki oo 'ted toose
jeege tun maakr b6ee Onezipor ki kici. 20 Erast

se oopoga maakn geger ken Korint ki oo Tropim
le, maam m'oninoga maakr) geger ken Mile ki, taa
naan koono. 21 Kor kaadn kuulu 'kaan se, 'naar
'paado onjuma. Ebul, Pudan, Linus, genaa mend
Klodia ute genaage paac tedi toose. 22 dn Meljege se

'tedn ute naai. Jo on naan asen tedn been naase ki
paac.

